Cyflwyniad

Mae arweinyddiaeth systemau'n gysyniad sy'n dechrau ymddangos y mae sawl person blaengar ym maes addysg, gan gynnwys Collarbone a West-Burnham (2007), Hopkins (2009) a Fullan (2005), yn ei chynnig mewn systemau effeithiol sy'n caniatau newid . Er nad oes un diffiniad unigol, gall arweinyddiaeth systemau gael ei chrynhoi fel effaith arweinyddiaeth ar draws systemau er mwyn cael effaith gadarnhaol sy'n creu system a all ddysgu a gwella ar gyfer pob dysgwr.   

Mae llawer o'r ysgrifenwyr yn canolbwyntio ar arweinyddiaeth systemau fel y mae'n berthnasol i ysgolion ac arweinwyr ysgolion, ond rydym ni'n seilio'n hymagwedd at ddatblygu arweinyddiaeth systemau ar y cynsail y dylai gael ei hymgorffori yn yr arfer gan ALl ac yn genedlaethol er mwyn iddi gael yr effaith fwyaf.  Er mwyn i newid mewn systemau fod yn effeithiol ac wedi'i hymgorffori, rhaid cael dealltwriaeth gyffredin o'r cysyniad ac mae'n rhaid i arweinwyr systemau weithredu ar dair lefel ar yr un pryd. Mae'r rhagosodiad hwn hefyd yn egwyddor allweddol y mae'r Fframwaith Effeithiolrwydd Ysgolion yn seiliedig arni.   

Dylid cael eglurder ynghylch pam mae ffocws ar arweinyddiaeth systemau a sut gall datblygu arweinyddiaeth systemau gael effaith gadarnhaol ar fusnes craidd ysgolion, lleoliadau addysgol eraill ac Awdurdodau Addysg Lleol - gan wella safonau cyflawniad, cyrhaeddiad a lles i bob dysgwr.

Rydym yn ceisio datblygu dealltwriaeth a rennir o arweinyddiaeth systemau, sut gellir datblygu arweinyddiaeth ysgolion ac awdurdodau lleol ymhellach i sicrhau ymgorffori ffordd newydd o weithio mewn sefydliadau a rhyngddynt.

